
1 

 

 
 
 

Говор на амбасадорот на САД Пол Д. Волерс 
по повод потпишувањето на  “Социјална и етничка интеграција преку спортот” 

23 маj 2013 
 

 
Добар ден – претседател Иванов, г-дин. Анастасовски, почитувани градоначалници, 
истакнати гости и пријатели. За мене претставува чест што сум денес тука на 
потпишувањето на Меморандумот за соработка, како дел од проектот за Социјална и етничка 
интеграција преку спортот, спроведено од ГЛОБАЛ. Минатата година, заедно со 
претседателот Иванов присуствувавме на неколку проекти на ГЛОБАЛ кои имаа за цел 
поттикнување на толеранција и почит за другите, без разлика на нивната раса, класа или 
религија, преку универалниот јазик на спортот.  

 
Проектот постигна огромен успех. Oваа година ГЛОБАЛ и нивните партнери стигнаа уште 
подалеку, нагласувајќи то значењето на спортот, и духот на пријателството помеѓу екипите 
што се натпреваруваат и нивните навивачи.  

 
Важно е да запамтиме дека без разлика колку сме вешти и без разлика колку вежбаме, нема 
да има игра или натпревар доколку вашиот противник не се појави на теренот. Спортот ги 
надминува границите на фер игра. Спортот е почит за вашиот противник. Најчесто, токму во 
моменти кога сме предизвикани од други, како што се нашите противници, ние се развиваме 
најмногу како поединци.  
 
Од моето искуство знам дека понекогаш децата го разбираат овој концепт подобро од 
восрасните. Сум имал можност да присуствувам на неколку претходни настани на ГЛОБАЛ, 
и навистина е инспиративно да гледаш како млади од различна етничка, религиозна и 
културна припадност се соединуваат поттикнати од нивната заедничка љубов кон спортот, 
уметноста и забавата. Кога собирате една група деца на спортскиот терен со топка, тие нема 
да застанат да се прашуваат меѓу себе која религија ја практикуваат, или на која култура 
припаѓаат. Всушност, тие дури немаат потреба ни да го говорат истиот јазик. Едноставно 
почнуваат да ја удираат  топката, да играат заедно и да се забавуваат. Спортот – како и 
уметноста и музиката – не бараат познавање на специфичен јазик или конкретни 
карактеристики. За спортот единствено е потребна воља да се игра заедно и да се почитавме 
меѓусебно.  

 
Би сакал да им честитам на луѓето што работат во ГЛОБАЛ за нивната визија и посветеност 
која  овозможи нивните изминати проекти да бидат успешни, како и за големиот напредок 
што го постигнуваат во насока на унапредување на толеранцијата ширум Македонија. 
Изминатава година, ГЛОБАЛ соедини илјадници момчиња и девојчиња од цела Македонија 
за да играат фудбал, да ја развијат нивната креативност и генијалност преку уметнички 
проекти, и да посетат различни културни и религиски локалитети ширум земјава. Би сакал да 
им се заблагодарам на градоначалниците на Аеродром, Кавадарци, Валандово, Теарце, 
Дебар, Центар Жупа и Росоман за нивната поддршка и партнерство во оваа програма. 
Младите што живеат во области далеку од овие општини ќе имаат корист од лидерството 
што овие градоначалници го покажуваат во градење посилни и потолерантни заедници.  

 
Особено би сакал да му се заблагодарам на претседателот Иванов за постојаната поддршка и 
препознавање на важноста на оваа иницијатива. Претседателот беше неуморен шампион за 
младите во Македонија, и неговата поддршка за активности како што е оваа праќа важна 
порака до сите граѓани на Македонија, дека има многу повеќе работи што не соединуваат 
отколку што не раздвојуваат, и тоа разбирање може да потекне од нешто толку едноставно и 
толку универзално како што е спортот.  

 
Амбасадата на САД се гордее што веќе втора година по ред е дел од овој проект. Ние се 
радуваме на идната соработката со секој од вас, во напорите заедно да го обединиме младите 
од Македонија, да им помогнеме да научат да ги почитуваат сите граѓани на оваа земја, без 
разлика на нивното потекло, да имаат добар спортски дух во сите нивни натпревари.  
 

Благодарам!  
 


